
ГОЛОС  САМУРА

РЕМОНТАР  ФИЗВАЙ  ГЬАЛ  АХТАРМИШНА
АЛАТАЙ гьафтеда,

Дагъустан республика-
дин культурадин ми-
нистр  Зарема Бутае-
ва, вичин кIвалахдин
рекьяй Магьарамдхуь-
руьн ва Хив районриз
мугьман хьана.

« К у л ь т у р а д и н
шартIар» региондин про-
ектдин ва «Культура»
милли проектдин сергь-
ятра аваз, Советск хуь-
руьн  культурадин ма-
канда ремонтар кьиле
физвай гьалдиз килиг-
на. Советск хуьруьн
культурадин КIвал ала-
тай асирдин 80- йисара
эцигнавайди я. Йисар
къвез алатзава, дара-
матни куьгьне жезва.

Советск хуьруьн ад-
министрациядин кьил
Эмирагъа Асварован ра-
хунрай малум хьайивал,
къенин юкъуз и дарамат-
дин чкIанвай полар де-
гишарнава,  къав цIийи
хъувунва ва къене па-
тарин ремонтрин
кIвалахар давам жезва.
Ремонтрин кIвалахар
кьиле физ са шумуд варз
я. Пудратчийри хабар
гузвайвал, сентябрдин

вацра ремонтрин кIвалахар
акьалтIда.

Ремонтрин кIвалахар
кьиле тухун патал чIехи
пай такьатар федеральный
бюджетдай чара
авунватIани, ремонт та-
мамвилелди акьалтIарун
патал райондин бюджетдай-
ни такьатар ахъайда.

Вахтунда и кIвалахар
акьалтIаруни «Сад тир
Россия» партиядин феде-
ральный проектдин сергь-
ятда аваз тухузвай
«ГъвечIи ватандин куль-
тура» акцияда иштиракдай

мумкинвал гуда. Акцияда
иштиракуни дарамат мате-
риалринни техникадин
алатривди таъминарда.
Культурадин КIвалин да-
раматда библиотека,
спортзал, 750 экспонат
авай музей ава. Музейни
тамамвилелди ремонт аву-
нин чарасузвал ава.

Къведай йисалай «Куль-
тура» милли проектдин
сергьятра аваз, респуб-
ликада авай муниципаль-
ный музеяр тамамвилелди
ремонтда.
      А. АЙДЕМИРОВА.

ОЛИМПИАДА - 2020

АЛАЙ йисан 23- июлди-
лай 8- августдалди Токиода
XXXII- олимпийский гатун
къугъунар кьиле фена. И
олимпиадада чи уьлкведай
335 спортсменди иштиракна,
абурукай 30 спортсмен дагъ-
устанвияр тир. Яни Рио-де
Жанейродиз фейи кьадарди-
лай 50 спортсмендин артух
хьанвай.

Олимпиададин сад лагь-
ай юкъуз II жуьредай акъажу-
нар кьиле фена. Чи уьлкве-
дин кьватидиз атай сад ла-
гьай медаль гимишдинди
хьана. I0 метр мензилдай
пневматический винтовка-
дай ягъунай чи Анастасия
Галашинади гимишдин ме-
даль къазанмишна. Гимиш-
дилай башламиш хьайи
олимпиадада Россиядин ко-
мандади 7I медаль къазан-
мишна. Абурукай 20 къизил-
дин, 28 гимишдин ва 23 буь-
руьнждин медалар хьана ва
гьукуматрин акъажунра чи
уьлкве вад лагьай чкадал
хьана.

Греко-римский акъажунра
Муса Евлоева, шуькIуь турар
хьтинбурал сада-сад ягъунай
Софья Великая, Софья По-
зднякова ва Ольга Никитина
квай рушарин командади, I0
ва 25 метр мензилдай писто-
летдай ягъунай Виталина Ба-

царашкинади, тхеквандодай
Максим Храмцовани Владис-
лав Ларина, шуькIуь тур хьтин-
дал ягъунай кьилди Софья По-
здняковади, итимрин спортив-
ный гимнастикадин команда-
дик квай Никита Нагорныйди,
Артур Далалояна, Давид Бе-
лявскийдини Денис Аблязина
ва дишегьлийрин командадик
квай Лилия Ахаимовади, Вик-
тория Листуновади, Ангелина
Мельниковадини Владислава
Уразовади, сирнавунра Евге-
ний Рылова, кIвенкI алай кьуд

мурцан яракьдал ягъунай Инна
Дерглазовади, Аделина Заги-
дуллинади, Лариса Коробейни-
ковадини Марта Мартьяновади,
теннисдай кьвед санал къугъвай
Анастасия Павлюченковадини
Андрей Рублева, синхронный
сирнавунра Светлана Ромаши-
на ва Светлана Колесниченко-
ди ва гьа и
жуьредай ру-
шарин ко-
м а н д а д и ,
боксдай Аль-
берт Батыр-
г а з и е в а ,
азаддиз кьур-
шахар кьунай
Заур Угуева,
Заурбек Си-
дакова, Аб-
д у л р а ш и д
Саадулаева
ва кьезил ат-
л ети к а д а й
Мария Ла-
сицкенеди къачур къизилдин
медалар спортсменар чеб ва
спортдал рикI алай гьар са кас
патал багьа пишкешар хьана.

Кьилди жуьрейрикай
рахайтIа, 25 йисалай виниз чаз
медалар авачир спортивный
гимнастикадай, сирнавунрай,
гуьтIуь дуьз жида хьтин тия авай
къилинжрал ягъунай, теннис-
дай, кьилин наградаяр хьунал
чна гзаф шадвалзава. Гьайиф
хьи, волейболдай, ганболдай,

финалдал кьван атай чи коман-
даяр гимишдин сагьибар хьана.
Гуьзетнавай дзюдодай анжах
пуд буьруьж хьун, баскетбол-
дай, бадминтондай, столдал
къугъвазвай теннисдай, елкен-
рин спортдай, батутдал хкада-
рунрай, регбидай, рагарай акь-
ахунай, триатлондай, залан ат-
летикадай ва са жерге  жуьрей-
рай  медалар тахьун, судьяяр
себеб яз художественный гим-
настикадай къимет агъузунин
нетижада чи рушар кьилин на-
градайрикай хкатун, гайи коро-
навирусдин анализри хъсан
нетижаяр къалуруни чи карати-
стар олимпиададиз ахъагъ та-
вун, виридуьньядин допингрин
агентстводин санкцияр себеб
яз, 48 жуьре акъажунар авай
кьезил атлетикадай  анжах цIуд
спортсмен ахъагъун, гьелбет-
да, рикIиз залан кар хьана.

Гьар гьикI ятIани чи уьлкве-
дин хкянавай командади вири
санлай 7I медаль къазанмиш-
на. Им эхиримжи кьуд олимпи-
ададин нетижайрив гекъигайла
лап хъсан нетижа хьанва. Амма
гьайиф хьи, гьамиша
кIвенкIвечи жергейра хьайи чи
зурба гьукумат и сеферда ме-
далар гзаф къазанмишнатIани,
вад лагьай чкадал хьана.

ОЛИМПИАДА - 2020
ГьакI ятIани, чак шадвал ва

генани артух дамах кутазвай
кар ам я хьи, Дагъустандин
спортсменри уьлкведин кьва-
тидиз ирид медаль гъана. Пуд
къизилдин, кьвед гимишдин ва
кьвед буьруьнждин. Боксер
Муслим Гьажимагьамедова ва
борец  Магьамедхабиб Кьади-
магьамедова гимишдин меда-
лар ва боксдайни азаддиз
кьуршахар кьунай Зенфира
Магьамедалиевадини Гьажи-
мурад Рашидова буьруьнждин
медалар гъана. Къейд ийин,
Зенфира Магьамедалиева
боксдай дишегьлийрин коман-
дада сад лагьай дишегьли бок-
сер я олимпиададин  медаль
къазанмишнавай.

Гьар гьикI ятIани, вири ме-
далар багьа тирдал са шакни
алач. Медалар къачур спорт-
сменри чпин тIварар уьлкве-
дин тарихда тунва.

 Медаль- им кьуд йисан
вахтунда гьар са спортсменди,
адан тренерди чIугвазвай
гьакъисагъ зегьметдиз гузвай
къимет я. Абурухъ галаз сад
хьиз куьмекдин къуьн кутазвай
абурун хизанар патални  еке
савкьват я. Чак шадвал кутва-
дай мад са кар хьана, олимпи-
ада акьалтIарунин мярекат
кьиле физвай вахтунда чи уьл-
кведин пайдах, кьве сеферда
олимпийский чемпион дагъус-
танви Абдулрашид Саадулае-
ва тухвана.

Гила нубатдин олимпийс-
кий къугъунар 2024- йисуз 26-
июлдилай 11 августдалди Па-
рижда кьиле фида. Чи уьлкве-
дин командади Парижда кьи-
ле фидай олимпиадада вичин
пайдах гваз, уьлкведин гимн-
дин сес япара аваз, къачун та-
вур, агакь тавур гьуьндуьрар
къазанмишдайдак чна умуд
кутазва.

             А. АЙДЕМИРОВА.     ШИКИЛРА: олимпиададин  гъалибчияр

ЗИ  СИФТЕ  МАЛИМ…
ЧУН уьмуьрдин шегьре

ва экуь рекьел акъудза-
вай малимдин зегьмет
гьикьван четинди ятlа ви-
ридаз чизва. Диде-
бубади хьиз гьар са
аялдихъ галаз ма-
лимдини галатун те-
чиз чIехи кIвалах
тухузва. Гьелбетда,
чакай савадлу,
кlвалахдин гъавур-
да авай, яшайишдин
уькlуь-цуру чидай
ватандашар хьун па-
талди гьар са ма-
лимди гьакъисагъви-
лелди чIехи зегьмет
чIугвазва.

  Гьа жергеда
лайихлу чка кьазвай
Магьарамдхуьруьн
райондин Хуьрелрин
юкьван школадин
лезги чlаланни эде-
биятдин ва урус чlаланни
эдебиятдин тежрибалу ма-
лим Рамазанова Диляра Бу-
баевнадикай заз суьгьбет
ийиз кlанзава.

   Уьмуьрдин рехъ на-
муслувилелди тухузвай ва
везифайриз вафалувал хуь-
звай Диляра малим I950-
йисан I0-ноябрдиз Хужакъ-
азмайрин хуьре дидедиз
хьана. Огни шегьерда «Го-
рянка» тlвар алай школа-
интернат хъсан къиметрал-
ди кlелна куьтягьайла, ам
Дагъустандин гьукуматдин
педагогвилин институтдин
филологиядин факультет-
диз гьахьна. Гьеле аял
чlавалай чирвилерал рикI
алаз чIехи хьайи Диляра
Бубаевнади I974-йисуз яру
диплом къачуналди факуль-
тет акьалтlарна.

 Кьадар-кьисметди ма-

рифатлу малим Хуьрелрин
хуьруьз акъудна.  Тежри-
балу, аялрал рикl алай
Диляра малимди I975-йиса-

лай эгечlна Хуьрелрин хуь-
руьн юкьван школада гьич
галатвал течиз цlудралди
несилриз чирвал ганва ва
гьа жергедай яз зазни.

    Дугъриданни, 45 йи-
суз образованиядин къуру-
лушда датlана зегьмет
чlугун, лап чlехи гьуьр-
метдиз лайихлу кlвалах я.
Диляра Бубаевнади датlана
аялрин диде-бубайрихъ га-
лаз сих алакъа хуьзва,
абуруз хъсан меслятар гуз-
ва. Гьавиляй адаз школа-
дин педколлективдин, гьам
диде-бубайрин ва хуьруьн
жемятдин арада чlехи гьуь-
рмет ава.

Тежрибалу малимди ви-
чин кlвалахда эвелимжи
чкадал акьалтзавай несил-
дик ватанпересвилин гьис-
сер кутун эцигнава. Тар-
суниз ганвай 45 декьикьа-

да ада аялар хъсан крар
ийиз алакьдайбур, гьахъ-
вал, намуслувал
кlандайбур яз тербияла-
мишзава.

Рикl гваз эгечlайла,
гьар са кlвалахди
хъсан нетижаярни
гуда. Диляра малим-
ди гъилик кlелзавай
ученикри гьар йисуз
районда ва респуб-
ликада кьиле физвай
жуьреба-жуьре олим-
пиадайра, конкурсра
кlвенкlвечи чкаяр
кьазва.

Д. Рамазанова шко-
лада кьиле физвай
чирвилерин мярекат-
рал, малимрин засе-
данийрал, диде-бу-
байрин собранийрал
аялрин рикlе чирви-
лихъ кlанивал артух
хьун патал меслятар
гуз рахада.

Жуваз чирвал гайи,
писни хъсан кьатIуз чи-
рай малимдикай рахун са
акьван регьят кlвалах
туш. Им чlехи жавабдар-
вал я. Гьамиша Диляра ма-
лимдикай ван хьайила ва
я са чкадал акурла зи
рикlел сифтени-сифте жу-
ван школада кlелай йи-
сар хкведа. А бахтлу ва
садрани тикрар техжер
легьзеяр! За гьамиша жу-
ван школадин йисар
пlузарик хъвер кваз
рикlел хкизва. Вучиз
лагьайтlа, зун гзаф бах-
тлу кас я Диляра малим
хьтин инсан зи уьмуьрда
хьунал. Заз садрани ада
чун аялар «хайибуруз» ва
«тахайбуруз» апайна
акурди туш. Ихьтин
кьетIенвилералди заз Ди-
ляра малим гзаф хуш я.

 Зал зегьметар чlугуна на,
 Халис инсан хьун паталди.
 Писни хъсан чириз хьана,
 Даим дуьз рехъ кьун паталди.

Чун садрани апайнач на
 Хайибуруз, тахайбуруз.
 Мектебдин рехъ ахъайнач на,
 Хьана чаз гьахъ меслятар гуз.

 Зун паталди вакай сифте
 Заз илимдин чирагъ хьана.
 Чирвилерин туна рекье
 Заз чим гудай са рагъ хьана.

  На зи рикlе илгьамдин цlай
  Куькlуьрна гьич хкахь тийир.
  За лугьузва къе ваз
                                «сагърай»,
  Вакай рикIе хьана заз пlир.

            Владик БАТМАНОВ,
РФ-дин писателрин союздин
                                       член.

      ЗИ МАЛИМДИЗ

Пешедал рикI алай гьар
са малимдин мурад вичин
гъилик кIел авур аялри-
кай уьмуьрда намуслу,
гайи чирвал квадар тий-
идай ва гьамиша агалкь-
унралди рикI шадардай
ватанпересар хьун я. Зи
яратмишунрин рекье хьайи
гьар са агалкьун, ма-
лимди вичин агалкьун
хьиз кьабулзава, гьар
сеферда сифтени-сифте
заз зенгна мубаракзава.
Им я гьакъикъи малим-
вал.

 Алатай йисан I0-но-
ябрдиз Диляра Бубаевна-
дин 70 йис тамам хьан-
ва. Зи сейли малимдиз
вичин 70 лагьай зул за
рикIин сидкьидай муба-
ракзава. Сифтени-сифте
чандин сагъвал ва
кIвалахда агалкьунар
хьана кIанзава. Сагърай,
Диляра малим!

 БАРКАЛЛУ  КРАРИН
          С А Г Ь И Б

ВАТАНДИН Чlехи дяведа
Гъалибвал миллионралди со-
ветрин халкьарин чанаралди
къазанмишнавайди къе садазни
сир туш. Къати женгера чпин
чанар гайибур, немсерин фаши-
стрин концлагерра, гужар авуна
кайибур,  дяведа гел галачиз
квахьайбур са чlавузни чи
рикlелай алатдач. Абур эбеди яз
рикlел хуьнин мураддалди  ше-
гьерра ва хуьрера гуьмбетар
хкажзава, анрал акьалтзавай
несил бубайрин баркаллу кра-
риз вафалубур, ватанпересар яз
тербияламишунин мураддалди
жуьреба-жуьре мярекатар кьиле
тухузва, гел галачиз квахьай ас-
керрин тlварар, стхавилин сурар
жагъурзава.

Эхиримжи йисара чи хуьрера-
ни дяведа телеф хьайибурун
тlварар жагъурунин, абуруз
шартlунин сур-гуьмбетар хкажу-
нин, абурухъ гелкъуьнин баркал-
лу кlвалахар кьиле тухун анжах
тебрик ийиз жеда.

Ихьтин баркаллу крарин сагь-
ибрикай сад тир МВД-дин ва зегь-
метдин ветеран ШАГЬПАЗОВ
Шихкерим Азимовичакай куьруь
суьгьбет ийиз кlанзава.

Вичин бине Сулейман-Сталь-
ский райондай тир Шихкерим
Шагьпазова гзаф йисара анин
РОВД-да кадрийрихъ галаз
кlвалах тухунин рекьяй отделдин
начальникдин заместитель яз,
гуьгъуьнин йисара Магьарамд-
хуьруьн райондин ОВД-да
кlвалахна.

Хайи хуьруьн тарих чирунал
рикl алай ветеранди са йисан вах-
тунда Магьарамдхуьруьн, Сулей-
ман-Стальский районрай вичин
хуьруьнвийрикай, дяведин ишти-
ракчийрикай делилар жагъурна.
Икl, анай дяведа 156 касди иш-
тиракна: 76 касдиз элкъвена хуь-
руьз хтун кьисмет хьанач, абур
дяведа телеф хьана, 23 кас гел
галачиз квахьна, фронтдай анжах
57 кас хайи хуьруьз хтана.

Хайи халкьдин гележегдихъ
рикl кузвай ватанпересди дяведа

талеф хьайи ва гел галачиз ква-
хьай вичин хуьруьнвийриз Магь-
арамдхуьруьн райондин Хъар-
тас-къазмайрал вирибурун
тlварар кхьенвай мемориальный
доска-стела эцигун кьетlна. И
карда адаз вафалу дустарни
жагъана. Абурни адан хуьруьнви-
яр- МВД-дин отставкада авай
подполковник Саидалиев Шагь-
велед Шагьэмирович ва полков-
ник  Агьадулаев Жарулагь Рама-
занович я. Абуру куьруь са вах-
тунда, маса гуьгьуьллу ксарин
куьмекарни галаз, и хуьре аква-
дай чкадал аскерриз-хуьруьнвий-
риз стела туькlуьрна. Им, гьел-
бетда, Чlехи Гъалибвилин сува-
рин вилик баркаллу кlвалах хьа-
на.

Ватандин Чlехи дяве башла-
миш хьайи чlулав йикъан вилик
Сулейман-Стальский РОВД-дин
ветеранрин советдин председа-
тель Фамил Жамалдинова гзаф
йисара намуслу зегьметдай ва
лайихлувилерай МВД-дин ва
зегьметдин  ветеран, отставкада
авай подполковник Шагьпазов
Шихкеримав «МВД-дин 100 йис»
юбилейдин медаль шад гьалара
вахкана. Лугьудайвал, баркаллу
кардиз-лайихлу къиметни. Гьел-
бетда, им полициядин жегьил ра-
ботникар патал хъсан чешне жез-
ва.

ЯРАГЪ  МАГЬМЕДАН
    М А Л И М

ЛЕЗГИЙРИН тарихда кlел
тавунвай чинар гьеле пара
ама. А чlаварин сирерай кьил
акъудунал машгъул жезвай
алимри, пешекарри абурун ви-
нел кlвалахзава, цlийи дели-
лар, тlварар, чкаяр винел акъ-
удзава.

Мукьвара лезги халкьдин
уьмуьрда мад са лишанлу
вакъиа кьиле фена: алай
вахтунда касни амачир Ма-
гьарамдхуьруьн мулкарал
лезгийрин машгьур алим,
динэгьли, шейх Магьамед
Яргъидин малим Ахцегь Му-
гьарам эфендидин сур
жагъанва.

Алим, динэгьли, шаир Ах-
цегь Мугьарам эфендидин
хайи хуьр Хъутунхъар я. Чи
йикъарал агакьнавай делил-
ри шагьидвалзавайвал, адаз
хъсан араб ва туьрк чlаларал
рахаз, кхьиз чидай. Вичин
вахтунда Мугьарам эфенди
Магьарамдхуьруьз куьч хьана
ва ина мусурманрин мектеб-
медреса кардик кутуна. Малум
тирвал, ам хуьруьн майишат-
дин кlвалахар кьиле тухудайла
цlайлапанди яна кьена.

Алим машгьур арифдар
Алкьвадар Гьасан эфендидин
чlехи бубайрикай ва шейх Ма-
гьамед Ярагъидин малим,
яран буба тир. Адан хва Селим
ал-Кури ал-Магьмудиди мед-
ресада тарсар гана.

Магьарамдхуьруьз махсус
сиягьат авуник кьил кутурди
Ахцегьай тир Дагъустандин
муфтиятдин къуллугъчи Гьуьс-
нуьдин Ашуралиев я. Адан га-
фаралди, марифатдин ва
илимдин кlвалахра адаз тарих-
дин илимрин доктор, профес-

сор Замир Закарияевакай еке
куьмек жезва.

«За гьамиша Закир Шагьба-
новичахъ галаз меслятар  ийиз-
ва. Ада Кьиблепатан Дагъустан-
дин тарих ахтармишуник еке пай
кутазва. Санал чна хъсан нети-
жаяр къазанмишдайдак за еке
умудар кутазва»,- лугьузва ада.

Гь. Ашуралиеван гафаралди,
Ахцегь Мугьарам эфендидикай,
адан гъилик чирвилер къачур
инсанрикай, алимдин ктабхана-
дикай делилар лап тlимил ава.
Адакай бязи малуматар Алкьва-
дар Гьасанан ва Дургелидикай
тир Назиран кlвалахра ава. Абу-
ру хабар гузвайвал, Мугьарам
эфенди II- Сурхай хандин девир-
да яшамиш хьана, адан
тlалабуналди алим Магьмудхуь-
руьз куьч хьана. Ина ада тарсар
гана ва цlайлапанди ягъуникди
рагьметдиз фена. Ам гьа и хуь-
ре кучуднава.

-Мугьарам эфендидин уьмуь-
рдикай цlийи делилар кlватlун па-
тал чна Магьарамдхуьруьз мах-
сус сиягьат тешкилна,- лугьузва
Гь. Ашуралиева. -Чун аниз Цlийи

Усур, Гъугъвез, Цlелегуьн,
куьгьне Цlелегуьн хуьрерай
яна фена.

«Гьайиф къведай кар ам я
хьи, и мулкара авай хуьрер
харапlайриз элкъвенва, сагъ-
диз амай кlвалерин кьадар
лап тlимил я. Асул гьисабдай,
кlвалерин цлар самунинни
накьвадин керпичрикай эциг-
нава, гьавиляй цлар михьиз
чкlанва. Хейлин чкаяр таму
кьунва. И чкайрихъ галаз му-
кьувай таниш тир кас галачиз
виликдай  гьинал вуч алайтlа
тайинариз четин я.

Чи тlалабуналди, чкадин
гадайри чаз Магьмудхуьруьн
бинеяр къалурна. Чаз ина са

акьван чlехи тушир дара-
матдин къандах жагъана.
Мумкин я, анал виликдай
мискlин алай. Сифте хуьр,
ахпа сурар экlя хьанва. Чап-
ла патахъай виридалайни
куьгьне сурар ава.

Кар анал ала хьи, сурар
экlя хьанвай мулкара тарар,
кул-кусар экъечlнава, гзаф
къванер чилин кlаник акат-
нава, гьавиляй абурал алай
кхьинар кlелун четин месэ-
ладиз элкъвезва.

Мугьарам эфендидин
сур жагъуриз тамам са сят
хьана. Адан сурун къванцин

патав «Алибишеран патай
гуьмбет» кхьинар атlанвай
цlийи къван гва. Яни чкадин
агьалийриз Мугьарам эфен-
дидин сур алай чка чизвай ва
гилани рикlел алама.

Гьайиф хьи, алимдин сурун
эвел къванцел атlанвай кхьи-
нар кlелдай гьалда амачир.
Марфарикни ракъарик абур
чlур хьанвай.

Мугьарам эфендидин
хцин сурни гьа и хуьре хьун
мумкин я. Вичин девирда
гьамни чlехи алимрикай сад
хьанатlани, чи йикъарал ада-
кай тlимил-шимил делилар
агакьнава.Адан тlвар Селим
эфенди тир.

    Агьмед МАГЬМУДОВ.

ДИН ва ИНСАН

                                             ИНФОРМАЦИЯ
о  приеме  заявок  и условиях  республиканского  конкурса  на  лучший
                               антитеррористический  контент
 МИНИСТЕРСТВО  инфор-

мации   и  печати  Республики
Дагестан  объявляет  прием
заявок  на участие  в  респуб-
ликанском конкурсе  на  луч-
ший  антитеррористический
контент (далее- Конкурс). Кон-
курс  проводится    в  соответ-
ствии  с   государственной
программой Республики  Даге-
стан  «Комплексная  програм-
ма  противодействия  идеоло-
гии   терроризма в Республи-
ке Дагестан».

  Цель  Конкурса– усиление
активности  медиасообщества
Республики Дагестан, направ-
ленной  на   информационное
противодействие  идеологии
терроризма  в  Республике  Да-
гестан.

Участниками Конкурса  мо-
гут  быть электронные, печат-
ные  средства  массовой   ин-
формации,  сетевые  издания
Республики Дагестан, реклам-
ные  агентства,  а  также  ав-
торы (авторские  коллективы),
чьи   материалы   антитерро-
ристической  направленности
были опубликованы,  разме-
щены  в  эфире, в  сети Интер-
нет в 2021  году.

 Требования   к  конкурсным
работам ( материалам):

-Документальный  фильм,
теле-/   радиопередаче,  цикл
теле-/  радиопередач,   разме-
щенные  в  теле-/  радиоэфи-
ре.

 -Публикация,  цикл  публи-
каций, размещенные  в  соци-
альных  медиа (пост, видеоро-
лик,  вайн).

 -Публикация,  цикл  публи-
каций  в  печатном/ сетевом
издании (статья, очерк).

Общий  объем  печатных
работ– на менее 1 полосы
формата В3,  видеоматериалы
и  аудиоматериалы представ-
ляются  на  электронном  но-
сителе. Материалы  могут
быть на  русском  языке  и  на

языках  народов  Дагестана.  К
материалам  на  языках  наро-
дов  Дагестана должны  быть
приложены  переводы  на  рус-
ском  языке  в  печатном  вари-
анте. Ссылки  на   публикации
в  сети Интернет  предоставля-
ются  в  виде  цветных  скрин-
шотов,  содержащих  браузер-
ную  строку  с  читаемой  ссыл-
кой  на  материал,  и  активной
гиперссылки  на   материал,  а
также  скриншотов  со  статис-
тикой, содержащей  информа-
цию  о  количестве  сохранений,
пересылок,  комментариев  и
др.

Работы  оценивает Конкурс-
ная комиссия из  представите-
лей  министерств.  Ведомств,
средств  массовой  информа-
ции  и  общественных  органи-
заций  Республики Дагестан.

Основанием  для  участия  в
Конкурсе  являются  представ-
ленные в Комиссию  собствен-
норучно  заверенные  автора-
ми,  или  их  уполномоченными
представителями, или  руково-
дителями СМИ заявки для  уча-
стия в  Конкурсе.

   Состав  заявки:
 -заявление (свободная

форма)   автора, или  его  упол-
номоченного  представителя,
или   руководителя  СМИ  на
имя  министра  информатиза-
ции,  связи  и массовых  комму-
никаций  Республики Дагестан.

-конкурсная  работа (мате-
риал) ;

-данные  об охвате  матери-
алом  аудитории  в  Республи-
ке  Дагестан, данные  о  тональ-
ности  восприятия   материала.

Срок  приема   заявок- с 1
июля  по 10  сентября 2021 г.

Комиссия  рассматривает
поданные  в срок  заявки  и
объявляет  победителей  до  30
сентября 2021 г.

 Для  победителей  Конкур-
са   учреждаются  премии  в  но-
минациях:

 -«Документальный  фильм,
теле/ радиопередача,  цикл
теле-/ радиопередач». Общий
фонд  составляет 180  тыс.руб.,
включая: первая  премия- 90
тыс.рублей, вторая- 60 тыс.
рублей, третья- 30  тыс. руб-
лей.

 -«Публикация, цикл публи-
каций, размещенные в соци-
альных  медиа».

Общий  фонд  составляет
120  тыс. руб.,  включая:  пер-
вая премия- 60  тыс.рублей
вторая- 40  тыс. рублей, третья-
20  тыс.  рублей.

-«Публикация, цикл  публи-
каций  в  печатном/ сетевом  из-
дании)»,

Общий  фонд  составляет
100  тыс. руб., включая:  пер-
вая  премия-50 тыс.рублей,
вторая-30 тыс.  рублей, третья-
20  тыс.  рублей.

 Награды  присуждаются за
глубокое  и яркое  освещение
тематики,  профессионализм  и
оригинальность  подачи  мате-
риалов, степень  охвата  ауди-
тории,  активность  пользова-
телей  (комментарии).

  Журналистские  и авторс-
кие   работы  направляются  по
адресу: г. Махачкала,   ул. На-
срутдинова, 1а (2-й этаж),
каб. 8, Министерство  инфор-
мации  и  печати РД, отдел  по
работе  со  СМИ. Копии   ма-
териалов   направляются  на
электронный  адрес:

Информация   предоставля-
ется  по  телефону + 7963 418
7251.

Итоги Конкурса  обнароду-
ются  в  республиканских  сред-
ствах  массовой   информации
и  на сайте  министерства.

 Положение  о Конкурсе
размещено  на  сайте  мини-
стерства             в разделе
"Документы", подраздел "Кон-
курсы и гранты".

1)Лот № 1 ПАЗ 3206-110-70, год
выпуска 2008, идентификационный
номер (VIN) X1M3206СХ80004322,
гос. номер К092ВЕ 05

 Начальная цена –115200  руб-
лей.

Шаг аукциона (величина повы-
шения цены) – 5760 рублей

(5 % от начальной цены лота).
Размер задатка – 23040 рублей

(20 % от начальной цены лота).

2)Лот № 2 ПАЗ 32053-70, год вы-
пуска 2006, идентификационный
номер (VIN) X1M3205ЕХ60009613,
гос. номер Е196МН 05

Начальная цена – 94600  руб-
лей.

Шаг аукциона (величина повы-
шения цены) – 4730 рублей

(5 % от начальной цены лота).
 Размер задатка – 18920 рублей

(20 % от начальной цены лота).

3)Лот № 3 ПАЗ 32053-70, год вы-
пуска 2006, идентификационный
номер (VIN) X1M3205ЕХ60010009,
гос. номер Е195МН 05

Начальная цена – 94600  руб-
лей.

Шаг аукциона (величина повы-
шения цены) – 4730 рублей

(5 % от начальной цены лота).
 Размер задатка – 18920 рублей

(20 % от начальной цены лота).

4)Лот № 4 ПАЗ 32053-70, год вы-
пуска 2007, идентификационный
номер (VIN) X1M3205ЕХ70007056,
гос. номер Е331РА 05

Начальная цена – 115200  руб.

 В соответствии с распоряжением  администрации МР «Магарамкентский район» о
проведении Торгов  в форме электронного аукциона по продаже права на заключение
договоров купли – продажи  муниципального имущества (автотранспортных средств)

ИНФОРМАЦИОННОЕ  СОБЩЕНИЕ

Шаг аукциона (величина повы-
шения цены) – 5760 рублей

(5 % от начальной цены лота).
Размер задатка – 23040 рублей

(20 % от начальной цены лота).
5)Лот № 5 ПАЗ  32053-70, год вы-

пуска 2006, идентификационный но-
мер (VIN) X1M3205ЕХ60010128, гос.
номер Е193МН

Начальная цена – 94600  рублей.
Шаг аукциона (величина повыше-

ния цены) – 4730 рублей
(5 % от начальной цены лота).
Размер задатка – 18920 рублей

(20 % от начальной цены лота).
 Место подачи (приема) Заявок:

АО «Единая электронная торговая
площадка» (https://178fz.roseltorg.ru)
Дата и время начала подачи (при-
ема): 18.08.2021 года;

Подача Заявок осуществляется
круглосуточно. Дата и время оконча-
ния подачи (приема): 13.09.2021 года
в 17.00 часов. Дата определения Уча-
стников: 17.09.2021 года. Дата, вре-
мя и срок проведения аукциона:
20.09. 2021 года в 10.00 часов.

         Для обеспечения доступа к
участию в электронном аукционе
Претендентам необходимо пройти
процедуру регистрации в соответ-
ствии с Регламентом электронной
площадки Организатора продажи.

      Дата и время регистрации на
электронной площадке претенден-
тов на участие в аукционе осуществ-
ляется ежедневно, круглосуточно, но
не позднее даты и времени оконча-
ния подачи (приема) Заявок.

 Регистрация на электронной

площадке осуществляется без взима-
ния платы.

Регистрации на электронной пло-
щадке подлежат Претенденты, ранее
не зарегистрированные на электрон-
ной площадке или регистрация кото-
рых, на электронной площадке была
ими прекращена.

    Для участия в продаже претен-
дент вносит задаток в размере  20
процентов от начальной цены, ука-
занной в информационном сообще-
нии о продаже государственного или
муниципального имущества.

 Документом, подтверждающим
поступление задатка на счет, указан-
ный в информационном сообщении,
является выписка с этого счета.

Победитель аукциона – участник
электронного аукциона, предложив-
ший наиболее высокую цену имуще-
ства в ходе аукциона.

  По вопросам осмотра автотран-
спортных средств а так же для полу-
чения дополнительной информации
для участников аукциона  обращать-
ся в администрацию МР «Магарам-
кентский район»  в рабочие дни  с
08.00 до 17.00,  (обед с 12.00 до 13.00)
по адресу: Республика Дагестан, Ма-
гарамкентский район, с. Магарамкент,
ул. Гагарина 2. кабинет № 2, отдел
МКУ «Отдел земельных и имуще-
ственных отношений» тел. 8928-509-
99-08 Ответственный – Рамазанов
Нух-Н.Н.

Заместитель главы администра-
ции  МР «Магарамкентский район»

                          С.Г. Мурадалиев.

Цlелегуьнрин СОШ-дин коллективди Джафаро-
ва Эсмирадиз ва вири мукьва-кьилийриз вах

                              ГУЬЛЬНАЗ
кечмиш хьунихъ галаз алакъалу яз дериндай  ха-
жалат чlугуналди, башсагълугъвал гузва.

5- июндиз акъатай «Самурдин сес» газетдин 23-
нумрадин 8- чина Цlелегуьнрин СОШ-дин коллектив-
ди  гайи башсагълугъвиле,  Магьмудоврин хизан
алай чкадал Магьмудиноврин хизан кlелна кlанда.

ТУЬКIУЬР  ХЪУВУН


